
OLIY TA’LIM MUASSASALARIDA 
BUDJETDAN TASHQARI TUSHUMLAR 
AUDITINING O‘ZIGA XOS XUSUSIYATLARI
Abduraxmonov Saidqosimxon Abduhamid o‘g‘li 
Samarqand agroinnovatsiyalar va tadqiqotlar instituti bosh hisobchisi, 
mustaqil izlanuvchi 
E-mail: aabdurkhmonovs@gmail.com  
ORCID: 0009-0006-9385-7370

ANNOTATSIYA. Oliy ta’lim muassasalarida budjetdan tashqari tushumlar auditining nazariy va amaliy 
jihatlari hamda o‘ziga xos xususiyatlari tadqiq etilgan. Budjetdan tashqari mablag‘larning shakllanish manbalari, 
ularning maqsadli sarflanishi, ichki nazorat tizimining samaradorligi hamda audit jarayonida qo‘llaniladigan 
usullar tahlil qilingan. Shuningdek, budjetdan tashqari tushumlar auditi sifatini oshirish, risklarni baholashga 
asoslangan audit yondashuvini joriy etish hamda xalqaro audit standartlari talablariga muvofiq audit amaliyotini 
takomillashtirish bo‘yicha ilmiy-amaliy takliflar ishlab chiqilgan.

Kalit so‘zlar: oliy ta’lim muassasasi, budjetdan tashqari tushumlar, audit, ichki audit, moliyaviy nazorat, 
audit riski, ichki nazorat, moliyaviy hisobot.

АННОТАЦИЯ. Исследованы теоретические и практические аспекты, а также особенности аудита 
внебюджетных поступлений в высших образовательных учреждениях. Рассмотрены источники 
формирования внебюджетных средств, их целевое использование, эффективность системы внутреннего 
контроля, а также методы, применяемые в процессе аудита. Разработаны научно-практические 
предложения по повышению качества аудита внебюджетных поступлений, внедрению риск-
ориентированного подхода и совершенствованию аудиторской практики в соответствии с требованиями 
Международных стандартов аудита.

Ключевые слова: высшее образовательное учреждение, внебюджетные поступления, аудит, 
внутренний аудит, финансовый контроль, аудиторский риск, внутренний контроль, финансовая 
отчётность.

ABSTRACT. The theoretical and practical aspects and specific features of auditing extra-budgetary 
revenues in higher education institutions are examined. The sources of extra-budgetary funds, their appropriate 
use, the effectiveness of internal control systems, and the methods applied in the audit process are analyzed. 
Scientific and practical recommendations are also developed to improve the quality of audits of extra-
budgetary revenues, introduce a risk-based audit approach, and enhance audit practices in accordance with 
the requirements of International Standards on Auditing (ISA).

Keywords: higher education institution, extra-budgetary revenues, audit, internal audit, financial control, 
audit risk, internal control, financial reporting.

K I R I S H
Bugungi kunda O‘zbekiston Respublikasida oliy ta’lim muassasalarining moliyaviy mustaqilligini oshirish, 

ta’lim xizmatlari bozorini rivojlantirish hamda budjetdan tashqari mablag‘lar ulushini kengaytirish bo‘yicha izchil 
islohotlar amalga oshirilmoqda. Natijada oliy ta’lim muassasalarida to‘lov-kontrakt mablag‘lari, ilmiy grantlar, 
xo‘jalik shartnomalari, homiylik mablag‘lari va boshqa xizmatlardan olinadigan daromadlar hajmi ortib bormoqda. 
Ushbu mablag‘larning shakllanishi va ulardan foydalanishning qonuniyligi, maqsadliligi hamda samaradorligini 
ta’minlashda audit muhim vosita hisoblanadi.

Budjetdan tashqari tushumlar auditining asosiy vazifasi daromadlarning to‘liq va o‘z vaqtida hisobga 
olinganligini, ularning amaldagi qonunchilik talablariga muvofiq shakllantirilganligini hamda moliyaviy 
hisobotlarda ishonchli aks ettirilganligini baholashdan iborat. Shu sababli oliy ta’lim muassasalarida budjetdan 
tashqari tushumlar auditining o‘ziga xos xususiyatlarini o‘rganish ilmiy va amaliy ahamiyat kasb etadi.

M A V Z U G A  O I D  A D A B I Y O T L A R  S H A R H I
Budjet tashkilotlarida auditni tashkil etish masalalari xorijiy olimlardan Alvin A. Arens, Randal J. Elder, 

Mark S. Beasley, Messier, Hayes va boshqa tadqiqotchilar tomonidan keng o‘rganilgan. Ularning ilmiy ishlarida 
moliyaviy hisobot auditi, ichki nazorat tizimini baholash, auditorlik dalillarini yig‘ish va audit risklarini boshqarish 
metodologiyasi yoritilgan.

Mahalliy iqtisodchi olimlardan Sh. X. Elmirzayev, B. B. Hamdamov, M. Q. Pardayev, A. A. Karimov va 
boshqa tadqiqotchilar budjet tashkilotlarida moliyaviy nazorat va audit tizimini takomillashtirish bo‘yicha ilmiy 
izlanishlar olib borganlar. Ularning tadqiqotlarida davlat sektorida moliyaviy nazoratning samaradorligini 
oshirish, ichki audit tizimini rivojlantirish va moliyaviy intizomni mustahkamlash masalalari yoritilgan.

Shu bilan birga, oliy ta’lim muassasalarida budjetdan tashqari tushumlar auditining o‘ziga xos jihatlari, 
xususan, kontrakt mablag‘lari, grantlar va boshqa daromadlar auditi metodikasini yanada chuqurroq tadqiq 
etish uchun keng ilmiy imkoniyatlar mavjud.

T A D Q I Q O T  M E T O D O L O G I YA S I
Tadqiqot jarayonida tizimli yondashuv, qiyosiy tahlil, induksiya va deduksiya, iqtisodiy-statistik tahlil, kuzatish 

hamda umumlashtirish usullaridan foydalanildi. Tadqiqotning nazariy asosini O‘zbekiston Respublikasining 
budjet va auditorlik faoliyatiga oid normativ-huquqiy hujjatlari, Xalqaro audit standartlari (ISA), mahalliy va 
xorijiy olimlarning ilmiy ishlari tashkil etdi.

Shuningdek, oliy ta’lim muassasalarida budjetdan tashqari tushumlarning shakllanishi va ulardan 
foydalanish bo‘yicha mavjud audit amaliyoti tahlil qilinib, audit samaradorligini oshirish yo‘llari ilmiy jihatdan 
asoslandi.

T A H L I L  V A  N A T I J A L A R
Oliy ta’lim muassasalarida moliyaviy nazorat tashkilotning barcha budjet hamda budjetdan tashqari 

mablag‘larining to‘g‘ri va samarali sarfl anishini nazorat qilishda muhim ahamiyat kasb etadi.
Oliy ta’lim muassasalarida moliyaviy nazorat deganda muassasaning moliyaviy faoliyati, budjet va 

budjetdan tashqari mablag‘larning shakllanishi, taqsimlanishi hamda sarfl anishining amaldagi qonunchilik, 
moliyaviy intizom va belgilangan maqsadlarga muvofi qligini baholash jarayoni tushuniladi1.

Oliy ta’lim muassasalarida moliyaviy nazorat ikki xil shaklda, ya’ni ichki moliyaviy nazorat hamda tashqi 
moliyaviy nazorat shakllarida olib boriladi (1-rasm).

1-rasm. Oliy ta’lim muassasalarida moliyaviy nazorat turlari2

Ichki moliyaviy nazorat oliy ta’lim muassasasining o‘zi tomonidan amalga oshiriladi. Uning asosiy maqsadi 
moliyaviy xatolarning oldini olish, mablag‘lardan oqilona foydalanishni ta’minlash hamda moliyaviy risklarni 
kamaytirishdan iborat.

Ichki nazorat quyidagi yo‘nalishlarni qamrab oladi:
Birinchidan, smeta hamda xarajatlar ijrosini nazorat qiladi.
Ikkinchidan, tuzilgan shartnomalar ijrosini nazorat qiladi.
Uchinchidan, buxgalteriya hisobi hamda moliyaviy hisobotning to‘g‘riligini tekshiradi.
To‘rtinchidan, davlat xaridlari jarayonlarini nazorat qiladi.

1 Tadqiqotlar natijasida muallif ishlanmasi
2 Muallif ishlanmasi

Beshinchidan, budjetdan tashqari mablag‘larning shakllanishi hamda sarfl anishini nazorat qiladi.
Olib borilgan tadqiqotlar asosida oliy ta’lim muassasalarining budjetdan tashqari mablag‘lari bo‘yicha ichki 

audit va moliyaviy nazorat tizimini yanada takomillashtirish imkoniyatlari mavjudligi aniqlandi (2-rasm).
Birinchidan, ko‘plab oliy ta’lim muassasalarida ichki nazorat tizimini yanada takomillashtirish imkoniyatlari 

mavjud. Moliyaviy operatsiyalarni amalga oshirish jarayonida vakolat va mas’uliyatlarni aniq chegaralash, 
nazorat tartib-taomillarini to‘liq ishlab chiqish hamda muntazam monitoring mexanizmlarini kuchaytirish 
budjetdan tashqari mablag‘larning maqsadli sarfl anishi ustidan samarali nazoratni ta’minlashga xizmat qiladi. 
Natijada moliyaviy xatolarning oldini olish, mablag‘lardan samarali foydalanish hamda qonunchilik talablariga 
muvofi qlikni ta’minlash imkoniyatlari kengayadi.

Mazkur yo‘nalishlarni takomillashtirish ichki audit xizmatining faoliyati samaradorligini yanada oshirishga 
xizmat qiladi. Ichki audit bo‘linmalarining tashkiliy mustaqilligini mustahkamlash ularning faoliyati xolisligi va 
samaradorligini yanada oshirish imkonini beradi.

2-rasm. Oliy ta’lim muassasalari byudjetdan tashqari 
mablag‘larining ichki audit va moliyaviy nazorat tizimidagi kamchiliklar3

Bu auditorlarning xolis baho berishi, aniqlangan holatlarni ochiq ko‘rsatishi hamda tegishli tavsiyalarni 
izchil ilgari surishi uchun qulay shart-sharoit yaratadi. Bundan tashqari, audit natijalari asosida ishlab chiqilgan 
tavsiyalar ijrosi ustidan muntazam nazorat olib borish aniqlangan holatlarni o‘z vaqtida bartaraf etish va keyingi 
audit jarayonlari samaradorligini oshirishga xizmat qiladi.

Ichki nazorat va audit tizimini takomillashtirish moliyaviy hisobotlarning sifati hamda shaff ofl igini oshirishga 
ham xizmat qiladi. Budjetdan tashqari mablag‘larning shakllanishi va sarfl anishi bo‘yicha ma’lumotlarni to‘liq 
aks ettirish, hisobotlarni o‘z vaqtida taqdim etish hamda ochiqlik darajasini oshirish manfaatdor tomonlarning 
ishonchini mustahkamlaydi va jamoatchilik nazoratining samaradorligini oshiradi.

Moliyaviy rejalashtirish jarayonini yanada takomillashtirish uchun xarajatlar smetalarini amaldagi 
ehtiyojlardan kelib chiqib shakllantirish hamda xarajatlarning tasdiqlangan rejalarga muvofi qligini ta’minlash 
muhim ahamiyatga ega. Shu bilan birga, xarajatlarning iqtisodiy samaradorligi va natijadorligini muntazam tahlil 
qilish resurslardan oqilona foydalanish imkoniyatlarini kengaytiradi.

X U L O S A  V A  T A K L I F L A R
Tadqiqot natijalari shuni ko‘rsatadiki, oliy ta’lim muassasalarida budjetdan tashqari tushumlar auditining 

o‘ziga xos xususiyatlari ushbu mablag‘larning turli manbalar hisobidan shakllanishi, ulardan foydalanishning 
maqsadli yo‘nalishlari hamda ularning hisobini yuritish tartibi bilan belgilanadi. Budjetdan tashqari tushumlar 

3 Muallif ishlanmasi

hajmi ortib borayotgan sharoitda auditning asosiy vazifasi daromadlarning qonuniyligi, to‘liqligi, moliyaviy 
hisobotlarda ishonchli aks ettirilishi hamda mablag‘larning samarali va maqsadli sarflanishini baholashdan 
iborat.

Tadqiqot davomida ichki nazorat tizimini takomillashtirish, auditni riskka asoslangan yondashuv asosida 
tashkil etish, elektron audit texnologiyalaridan foydalanish hamda Xalqaro audit standartlari talablarini 
amaliyotga keng joriy etish budjetdan tashqari tushumlar auditi sifatini sezilarli darajada oshirishi asoslandi.

Shuningdek, oliy ta’lim muassasalarida ichki audit xizmatlarining mustaqilligini kuchaytirish, audit 
jarayonlarini raqamlashtirish, mablag‘larning shakllanishi va sarflanishi ustidan doimiy monitoringni yo‘lga qo‘yish 
hamda auditorlarning malakasini muntazam oshirib borish moliyaviy nazorat samaradorligini ta’minlashga 
xizmat qiladi. Natijada budjetdan tashqari tushumlar ustidan nazorat samaradorligi oshadi, moliyaviy intizom 
mustahkamlanadi va oliy ta’lim muassasalarining moliyaviy boshqaruv tizimi yanada takomillashadi.

